
soen toewa bangka. Sekarang goea engga bedah seperti satoe djobong gelap. . . . . . . . .“

Tatkalah oetjapken itoe perkatahan jang paling blakang, Soan-nio lantas merasa djengah sama dirinja sendiri. la gojang-gojang kakinja seraja memandang pada kasoetnja jang disoelam.

Salagi nona moeda itoe ada dalem itoe kaädahan jang tida enak, sakoenjoeng-koenjoeng satoe laki-laki moeda berdiri di depan pintoe.

Soan-nio tida lantas dapet njataken itoe, kerna samoea soeda terdjadi dengen tida bersoeara barang sedikit.

Anak moeda itoe berdiri tegak dengen mata tida berkesip barang sakedjap.

Boleh djadi sekali sorotnja itoe mata jang tadjem lantas soeda bikin berobah hawa oedara jang mengiterken Soan-nio, hingga achirnja membikin nona moeda itoe dapet pirasat jang ia sedeng dipandang mati-matian, kerna selang bebrapa saät sadja Kek-soen poenja bidadari itoe lantas angkat kapalanja.

Alangkah kagetnja si nona koetika ia dapet liat bagimana getol orang awasin padanja. Sigra djoega ia berbangkit dan maoe melariken diri masoek ka dalem, tapi anak moeda itoe lantas berkata :

„Apa owee poenja baba ada di sini ?“

„Siapa ?“ tanja Soan-nio dengen soeara tida lampias kaloearnja.

„Owee poenja baba, Kek-soen, apa ada di sini ?“ tanja poela itoe anak moeda.

